GID ENTÈVANSYON DIJANS NAN KA DIFE REZIDANSYÈL NAN NYC

Sa ki pote gid sa a pou ou se
The New York City Council 
Pou jwenn manm Konsèy NYC ou, ale sou council.nyc.gov/districts
Nou regrèt ou te viv eksperyans difisil sa a, biwo Konsèy Vil New York lan la pou ede w oryante w ladann.
Sa kapab yon eksperyans difisil, konplike pou jere, epi li enpòtan pou pran swen sante mantal ou. NYC Well se koneksyon ou pou w jwenn sipò gratis konfidansyèl pou sante mantal. Pale ak yon konseye nan telefòn, tèks oswa tchat epi jwenn aksè nan sèvis sante mantal ak sèvis pou itilizasyon sibstans, nan plis pase 200 lang lè w rele nan 1-888-NYC-WELL oswa 1-888-692-9355 (Espayòl).
Ensètitid ki genyen nan sitiyasyon sa a fè pati sa ki rann li sitèlman difisil. Genyen anba yon apèsi jeneral sou sa ou ta dwe konsantre nan pwochen kèk jou, semèn, ak mwa k ap vini yo.
SA K AP RIVE APRE SA?
· On fwa dife a te etenn, Depatman Ponpye (FDNY) pral deklare li gen sekirite pou ajans vil la antre.
· Responsab prevansyon ak ankèt sou dife yo (Fire Marshals) pral fè yon enspeksyon nan anplasman dife a pou detèmine kòz dife a. 
· Depatman Bilding yo (Department of Buildings, DOB) pral evalye si estrikti bilding lan entak, epi gen posiblite pou li bay lòd pou kite lokal yo, oswa nenpòt pati ladann yo konsidere ki pa an sekirite.
· Depatman Konsèvasyon ak Devlopman Lojman (Housing Preservation and Development, HPD) pral fè yon enspeksyon nan inite, apatman w lan, pou detèmine si li moun ka abite ladann, epi dapre libète desizyon l, li kapab bay lòd pou evakyasyon. 
· Yon lòd pou evakyasyon vle di inite w la pa an sekirite pou w viv ladan l. Se pa yon lòd pou degèpisman, epi sa vle di ou pa pral dwe mèt kay la okenn lwaye pandan lòd pou evakyasyon an anvigè.
· Lakwa Wouj fè yon evalyasyon imedyatman sou bezwen ou yo, tankou manje, rad, medikaman, elatriye. Si kay ou an pa an sekirite pou w retounen ladann, Lakwa Wouj ka bay èd pou lojman pou 24 jiska 48 èdtan nan yon otèl. Apre peryòd sa a, Lakwa Wouj ka ede avèk referans nan HPD ak HRA.
· Tout moun kalifye pou èd Lakwa Wouj kèlkeswa sitiyasyon legal / sitwayènte w. Sitiyasyon ou ak nenpòt lòt enfòmasyon p ap JANM kominike ba pèsonn san otorizasyon w dirèkteman.
POU LÒT ÈD ANPLIS NAN MEN AJANS EPI RESOUS KI GENDWA DISPONIB POU OU, ESKANE KÒD QR LAN OSWA ALE SOU
https://council.nyc.gov/nyc-residential-fire-emergency-response-guide/


Lajan pou ranplasman rad ak mèb (HRA)
Rediksyon Lwaye (DHCR)
Sèvis Èd pou Re-enstalasyon (HPD)
Koupon Seksyon 8 (depann de disponibilite) (HPD)
Finansman Sibvansyon Dijans One-Shot Deal (HRA)
Ranplasman Benefis SNAP (HRA)
KISA MÈT PWOPRIYETE W LAN TA DWE FÈ?
Apre dife a fin etenn, jesyon bilding lan dwe voye travayè nan menm jou a pou kondane nenpòt fenèt ki kase, twou nan twati a, oswa lòt pwen daksè yo.
Mèt pwopriyete w lan gen pwòp kontra asirans pa l, epi konpayi asirans sa a ap pwobableman vin fè yon enspeksyon pou detèmine responsablite mèt pwopriyete a epi tout pwochen etap yo. Jesyon bilding ou an ap anboche founisè, (ke konpayi asirans pa yo peye pwobableman), pou fè netwayaj, koreksyon ak rektifikasyon defo, ak rekonstriksyon bilding lan ak inite w la.
Konpayi netwayaj yo ta dwe fè tès pou amyant (asbestos). Si w gen enkyetid konsènan si konpayi an gen trè bon swen epi pote atansyon ak detay, ou kapab rele 311 tou epi mande pou yon enspektè Depatman Pwoteksyon Anviwònman vin pran echantiyon pou fè tès. Sa a pral kanpe imedyatman tout efò netwayaj k ap dewoule, men li pral kreye yon garanti ke zòn ki afekte a pral dekontamine ase pou amyant.
Mèt pwopriyete w lan pral anboche konpayi konstriksyon an pou rebati nenpòt domaj nan inite w la. Yo pral soumèt aplikasyon pou pèmi bay Depatman Bilding, epi on fwa yo apwouve pèmi sa yo, travay la pral kòmanse.

KISA OU TA DWE FÈ?
Pran foto tout bagay ki nan kay ou. Ou dwe foto tout espas ou ka gen aksè ladann ak chak atik pou nenpòt reklamasyon alavni ak pou kapasite pou fè envantè sa ki te andomaje.
Si w gen asirans lokatè, depoze reklamasyon w la epi avèti konpayi asirans lan sou sitiyasyon w, pou yo ka bay benefis ou gen dwa pou w jwenn yo. Konfime avèk konpayi asirans ou an si ou dwe bay nenpòt avi alekri anplis jan sa dekri nan kontra asirans ou pou w jwenn aksè nan kouvèti asirans ou ak benefis pou pèt itilizasyon yo.
Rele founisè gaz ak elektrisite w pou yo koupe sèvis la (genyen enfòmasyon pou kontakte yo anba a).
Nan jou ak semèn k ap vini yo, travayè yo ak enspektè yo pral bezwen gen aksè nan kay ou an. Etandone ou gendwa pa abite toupre, sa gendwa difisil pou kowòdone. Acha yon bwat depo sekirite (lockbox) pou pòt ou ki gen yon je kle derechanj anndan l epi yon nimewo telefòn pou rele pou jwenn kòd la pral itil pou avansman travay la san w pa oblije prezan fizikman. Ou ka mande tou pou jesyon bilding lan oswa konpayi asirans li achte oswa ranbouse w pou bwat depo sekirite sa a. Si w pa te konekte ak Lakwa Wouj imedyatman apre dife a, ou gen 14 jou apati ensidan an pou w anrejistre nan Lakwa Wouj la. W ap gen pou w verifye ou te abite nan rezidans kote ou te deplase a.
ESKANE KÒD QR SA A POU MENNEN W SOU PAJ WÈB NOU AN POU LÒT ENFÒMASYON AK RESOUS ANPLIS

KONTAK YO:
Lakwa Wouj (Red Cross) (877) 733-2767
HRA (718) 557-1399 nyc.gov/hra
DEP (718) 595-3682
HPD (212) 863-7660 ehs-remote@hpd.nyc.gov
Con Ed (800) 752-6633
National Grid (718) 643-4050
Salvation Army (800) 725-2769 https://salvationarmyusa.org
Catholic Charities (888) 744-7900 https://catholiccharitiesny.org

